
@ Ydy’r brawddegau hyn yn gywir neu’n anghywir?
Ysgrifennwch cywir neu anghywir wrth ymyl y brawddegau.

Cywir / Anghywir

Mae Ilwan Davies ym mlwyddyn deg.

Enw un o’'r bechgyn eraill yw Dafydd Williams.

Roedd y plant yn y wers fathemateg.

Mrs. Morris oedd pennaeth yr ysgol.

Doedd lwan ddim wedi bod mewn trafferth y
tymor hwn.

Roedd plismon eisiau siarad ag lwan Davies.

Dewiswch a chopiwch un gair o ran gyntaf paragraff 1 sydd yn
dweud nad Einstein oedd enw cywir yr athro Mathemateg.

Clywodd Iwan ei ffrind Jenni, a eisteddai wrth ei ochr, yn sibrwd
yn dawel “Paid & chymryd dim sylw. Dyna mae’r hen gorddwr yn
moyn. Trio dy wylltio di mae e, dyna i gyd.” Wrth i lwan ddechrau
ar y daith hir, boenus at y drws, gan wau ei ffordd rhwng y rhesi
o ddesgiau a’r bagiau a chotiau’n gorwedd yn ben- dramwnwgl|
bob ochr iddynt yn barod i’'w faglu, clywodd Jenni’n ychwanegu
mewn llais uwch “Wela i di amser cinio, iawn?”

@ Edrychwch yn ofalus ar y testun yn y bocs.

Tanlinellwch yr ymadrodd sydd yn dangos bod bagiau a chotiau y
plant yn anniben iawn ar lawr y dosbarth.

@ Sut roedd lwan yn teimlo pan glywodd ei enw yn cael

i gvhoeddi?
et gyhoedd Ticiwch 1

Roedd yn teimlo cywilydd.

Roedd yn teimlo’n ddi-hid.

Roedd wrth ei fodd.

Roedd yn nerfus ac eisiau crio.

@ Beth rydych chi wedi ei ddysgu am yr athro?

Ticiwch 2

Roedd yn teimlo cywilydd.

Roedd yn teimlo’n ddi-hid.

Roedd wrth ei fodd.

Roedd yn nerfus ac eisiau crio.

@ Darllenwch y stori unwaith eto. Rhowch y digwyddiadau
yn y drefn gywir. 1 yw'r digwyddiad cyntaf.

Pawb yn troi i edrych ar lwan.

Yr athro yn gwneud hwyl am ben Iwan.

Iwan a phawb yn clywed y cyhoeddiad pwysig. 1

Iwan ar bigau’r drain y tu allan i swyddfa'’r
Pennaeth.

Iwan yn codi ac yn cerdded yn araf at ddrws yr
ystafell Fathemateg.

‘lwan Davies 9H i swyddfa’r
Pennaeth ar unwaith, os gwelwch

yn dda.” Torrodd swn cras yr
uchelseinydd fel taran ar draws
tawelwch yr ystafell fathemateg.
Trodd ugain par o lygaid i gyfeiriad

y bachgen tal, tenau a eisteddai
wrth y ffenestr gefn. Teimlai lwan
chwilfrydedd y llygaid hynny yn llosgi
croen ei wyneb a chochodd at ei
glustiau. Cododd yr athro ei ben a
syllodd yn hir ar lwan o ochr draw y
pentwr blér o lyfrau gwaith oedd yn
ffurfio wal amddiffynnol rhyngddo

a’'r dosbarth. Doedd Einstein, i
ddefnyddio ei lysenw, ddim yn hoffi
plant a byddai’n gwneud ei orau glas
I sicrhau nad oedd rhaid iddo fynd yn
rhy agos atyn nhw.

“Wei, pwy fyddai’n meddwl?”
meddai’'r athro gan wenu’n ffals.
‘lwan Davies o flaen ei well. Mae’'n
anodd gen i gredu bod bachgen mor
ddiniwed wedi gwneud dim o'i le.”
Chwarddai rhai aelodau o’r dosbarth,
gan wybod faint o weithiau yr oedd
Einstein a Iwan wedi bod yn ben

ben &’i gilydd yn ystod y tymor. Ond
eisteddai un bachgen yn y rhes flaen
fel delw, a’i lygaid wedi hoelio ar y
llyfr o’i flaen, fel petai e am i’r llawr
agor a’i lyncu. Roedd e’n gwybod yn
iawn beth oedd yn dod nesaf. Ac fe
ddaeth!

“Dylet ti ddilyn esiampl Dylan
Williams. Marciau da ym mhob
prawf. Gwaith cartref wedi'i wneud
bob tro. Dim trafferth i neb,” meddai

Einstein gan wenu ar Dylan yn y
rhes flaen i ategu ei bwynt.

Clywodd Iwan ei ffrind Jenni, a
eisteddai wrth ei ochr, yn sibrwd yn
dawel “Paid & chymryd dim sylw.
Dyna mae’r hen gorddwr yn moyn.
Trio dy wylltio di mae e, dyna i gyd.”
Wrth i lwan ddechrau ar y daith

hir, boenus at y drws, gan wau ei
ffordd rhwng y rhesi o ddesgiau

a’r bagiau a chotiau’n gorwedd yn
bendramwnwgl bob ochr iddynt yn
barod i'w faglu, clywodd Jenni’n
ychwanegu mewn llais uwch “Wela i
di amser cinio, iawn?”

Caeodd lwan ddrws ystafell Einstein
gydag ochenaid o ryddhad ac
anelodd am y cyntedd a swyddfa’r
Pennaeth. Roedd y bachgen yn

hen gyfarwydd &'r ffordd. Yn ystod y
tymor diwethaf, cafodd ei anfon yno
sawl gwaith gan nifer o’r athrawon.
Ateb yn &I, peidio @ gwneud gwaith
cartref, colli gwersi, cyrraedd yr
ysgol yn hwyr - roedd y rhestr yn
ddiddiwedd.

Ond dyma'r tro cyntaf i Iwan gael
galwad gyhoeddus i ymddangos o
flaen Mrs Morris. Ni fyddai hi fel arfer
yn tynnu plant o’u gwersi. Rhaid
bod y mater yn un difrifol. Roedd ei
geg mor sych a’r Sahara wrth iddo
gnocio ar ddrws ei swyddfa ac aros
am y “Dewch i mewn” awdurdodol.
Teimlodd lwan ei ddwylo chwyslyd
yn llithro ar fwlyn y drws wrth ei
agor. Llamodd ei galon i'w wddf fel
pél fasged yn saethu i’r rhwyd, pan



welodd heddwas yn eistedd wrth
ochr Mrs Morris...

“Beth wyt ti'n mynd i'w wneud ‘te,
lwan?” gofynnodd Jenni yn eiddgar
wedi iddi gael hanes ymweliad ei
ffrind a ffau'r llewes.

Ar 6l clywed beth oedd gan yr
heddwas i'w ddweud, dyna’r union
eiriau a wibiai drwy ben lwan.
Gwyddai’'n iawn fod Dylan Williams
yn cael ei fwlian, yn wir roedd Iwan ei
hun wedi ei wawdio am fod yn swot
ac yn gi bach i Einstein a nifer o’r
athrawon eraill, ond doedd ganddo
ddim syniad fod pethau wedi mynd
mor bell. Yn 6l yr heddwas, roedd
gang o Flwyddyn 10 wedi bod yn
aros am Dylan bob nos ar 6l yr ysgol
gan fynnu arian ganddo, ei fygwth a’i
gicio’n ddidrugaredd.

“Ond ‘dw i ddim wedi cyffwrdd ag

e!” roedd lwan wedi protestio’n daer
wrth y plismon, gan gymryd ei fod yn
cael ei gyhuddo o fwlian.

“Rydyn ni'n gwybod hynny’n iawn,”
dywedodd Mrs Morris, “Ond dyw
Dylan ddim yn fodlon gwneud cwyn
swyddogol yn erbyn y gang ‘ma
oherwydd fod cymaint o ofn arno. Y
cyfan rydyn ni’'n ei ofyn, lwan, yw i
ti fod yn ffrind iddo. Dangos i'r bwlis
nad yw Dylan ar ei ben ei hun.”

“Dylai Mrs Morris ddiarddel y bwlis
os yw'r heddlu’n gwybod amdanyn
nhw, yn lle disgwyl i ti wneud ei
gwaith brwnt hi,” meddai Jenni'n
wybodus. “Cadwa’n glir o’r holl

fusnes. Dwyt ti ddim yn moyn
cysyllitu dy hun & Dylan Williams,
nerd mwyaf Blwyddyn 9 nag wyt?
Byddi di'n destun sbort pawb cyn i

ti droi rownd. Rhaid i ti feddwl am

dy street cred. Gad i Dylan droi at ei
ffrindiau yn ystafell yr athrawon. Paid
a mynd i gwrdd a thrwbwl hanner
ffordd, er mwyn dyn!”

Roedd Jenni’n gallu bod yn galon-
galed iawn ar adegau, meddyliodd
lwan wrth iddynt gerdded yn Ol i'r
prif adeilad cyn i'r gloch ganu am
wersi'r prynhawn. Roedd hi'n ferch
boblogaidd, ond bu’n rhaid iddi
weithio’n galed i gadw ei lle fel un
o'r merched cwl. Roedd hi wastad
yn ofalus o ba ddillad a brynai, pa
grwpiau a ddilynai a pha gylchgronau
a ddarllenai. Gwyddai Jenni
bwysigrwydd cydymffurfio, peidio a
thynnu’n groes i'r mwyafrif. Roedd
Dylan Williams yn sefyll allan fel
llwyth o dom ceffyl ar gae pél-droed
ac yn ei meddwl hi, roedd e’'n gofyn
amdani.

Byddai Iwan wedi cytuno & hi gant

y cant flwyddyn yn 6l, cyn i Mam
gwrdd & John, ei sboner newydd.
Roedd pethau’n iawn ar y dechrau,
gan fod John wedi defnyddio Iwan,
er mwyn closio at ei fam — mynd a fe
i weld ambell i gém rygbi, chwarae
gemau cyfrifiadur gyda fe, prynu
CDs iddo. Ond ers i John symud

i fyw atynt, roedd wedi troi bywyd
lwan yn uffern. Bychanu lwan oedd
ei brif ddiléit. Bachai ar unrhyw gyfle
i ddilorni’'r bachgen.

Ar ei ffordd i gofrestru, clywai lwan
eiriau sbeitlyd John yn atseinio yn ei



glustiau “Ddaw ddim byd o’r pwdryn
‘na. Mae’n ffaelu yn yr ysgol achos
ei fod e’n dwp fel sledj. Mae’r golau
ymlaen, ond does neb gartre’. Ac
mae’n gwisgo fel bwgan brain, felly
fydd neb yn fodlon rhoi job iddo.”
Ymlaen ac ymlaen fel ton gron, a'i
fam yn dweud dim i amddiffyn ei
mab.

Wrth i lwan a Jenni fynd heibio i
ddrws vy llyfrgell, gwelon nhw Dylan
yn eistedd yno yn gwneud ei orau
glas i fod yn anweledig, yn cyfri'r
munudau cyn diogelwch y wers
nesaf.

Roedd Jenni hanner ffordd i lawr

y coridor cyn iddi sylweddoli nad
oedd Ilwan wrth ei hochr rhagor. Pan
drodd yn &I, gwelodd ei fod wedi troi
i mewn i’r llyfrgell ac yn anelu amy
gadair gyferbyn a Dylan.




